
GOUVÈNÈ CUOMO ANONSE NOMINASYON DIVIZYON APÈL TRIBINAL SIPRÈM POU PREMYE, DEZYÈM AK 
KATRIYÈM DEPATMAN JIDISYÈ 

~ 
Randall T. Eng Jwenn Nominasyon kòm Premye Jij Prezidan Azyatik-Ameriken nan Divizyon Apèl Dezyèm 

Depatman 

 

Jodi a, Gouvènè Andrew M. Cuomo te anonse nominasyon nan pòs vid nan Divizyon Apèl Tribinal Siprèm 
pou Premye, Dezyèm ak Katriyèm Depatman Jidisyè, ansanm avèk nominasyon Randall T. Eng pou sèvi kò 
Jij Prezidan Divizyon Apèl Tribinal Siprèm pou Dezyèm Depatman Jidisyè. Jij Eng ap premye Azyatik-
Ameriken k ap sèvi kòm yon Jij Prezidan nan istwa Eta New York.  
 

Gouvènè Cuomo di konsa, “Mwen fyè pou lonmen yon gwoup jiris konpetan ak divès nan Divizyon Apèl la. 
Mwen kontan tou pou lonmen Jij Eng pou sèvi kòm premye Jij Prezidan Azyatik-Ameriken New York epi l 
ap alatèt youn nan tribinal ki gen plis aktivite nan peyi a. Eksperyans ak devouman gwoup sa a ap yon 
kokennchenn diplis nan Tribinal yo ak nan sistèm jistis nou an. Mwen gen konfyans jij sa yo ap kontinye 
sèvi Eta New York avèk bon jan distenksyon, epi mwen di komite konsiltatif jidisyè yo mèsi pou travay di yo 
nan prezante mwen avèk bon kalite kandida sa yo.” 
 

Jij Prezidan Divizyon Apèl, Dezyèm Depatman 
 

Nouvo Jij Prezidan Randall Eng pral sèvi kòm Administratè Prensipal Dezyèm Depatman an ansanm avèk 
responsablite yon Jij Divizyon Apèl, ki gen ladan desizyon sou apèl yo nan tribinal premye enstans nan 
Dezyèm Depatman ki gen dis (10) konte. Anta Jij Prezidan, l ap ede fòme règleman jidisyè eta a kòm yon 
manm Komisyon Administratif la, epitou l ap aji kòm yon anbasadè pou Tribinal la nan asistans pou 
kominote a ak nan asistans pwofesyonèl. Jij Eng ap sipèvize tou operasyon ajans oksilyè Tribinal la, tankou 
Biwo Pwokirè yo pou Timoun, Komite pou Prensip Pwofesyonèl, Komite sou Kalite Moral ak Konpetans, ak 
Sèvis Legal Ijyèn Mantal.  
 

Jij Eng te sèvi nan Divizyon Apèl la depi ane 2008. Li t ap sèvi anvan nan Tribinal Kriminèl Vil New York ant 
ane 1983 ak 1990, li te yon jij Tribinal Siprèm nan Konte Queens ant ane 1991 ak ane 2007, epitou li te Jij 
Administratif nan Kòd Kriminèl Tribinal Siprèm nan Konte Queens ant ane 2007 ak 2008. Anvan li te sèvi 
nan bawo a, Jij Eng te yon Pwokirè Adjwen Distri nan Biwo Pwokirè Distri Konte Queens ant 1973 ak ane 
1980. Li te Enspektè Jeneral Adjwen Depatman Koreksyon Vil New York ant ane 1980 ak 1981, epi answit li 
te vin Enspektè Jeneral Depatman an ant ane 1981 ak 1983. Jij Eng te yon manm Lagad Nasyonal Fòs Lame 
New York ant ane 1970 ak ane 2004, lè li te pran retrèt li kòm Jij-Avoka Eta a avèk ran Kolonèl. Jij Eng te 

resevwa diplòm B.A. li nan SUNY at Buffalo nan ane 1969, ak J.D. li nan St. John's University School of Law 
nan ane 1972, kote li t ap sèvi kòm yon Pwofesè Adjwen Dwa ant ane 1997 ak 2001. 
 

Divizyon Apèl, Nominasyon pou Premye Depatman 
 

Onorab Judith J. Gische 
Jij Gische te pase nan eleksyon pou Tribinal Siprèm, Konte New York, nan ane 2008. Li te kòmanse karyè 
jidisyè li nan mwa me 1990 lè Jij Administratif Prensipal la te lonmen li kòm yon Jij nan Pati Lojman, Tribinal 
Sivil Vil New York. Jij Gische te pase nan eleksyon kòm yon Jij Tribinal Sivil Vil New York nan mwa novanm 
1993, epi nan ane 1997 li te jwenn nominasyon li kòn yon Jij Pwovizwa Tribinal Siprèm. Li te kòmanse karyè 
legal li kòm yon Grefye Jidisyè nan Depatman Dwa Tribinal Siprèm, Divizyon Apèl, Twazyèm Depatman, 
kote li te sèvi ant mwa novanm 1980 ak mwa janvye 1982. Ant mwa janvye 1982 ak mwa me 1990, Jij 
Gishe te yon Avoka Prensipal nan Richenthal Abrams & Moss nan Vil New York, yon antrepriz pratik jeneral 
ki konsantre nan konfli konplèks sou byen imobilye ak nan konfli komèsyal nan tribinal eta a ak tribinal 
federal.  Jij Gishe te resevwa B.A. li nan ane 1977 ak J.D. li nan ane 1980, nan  SUNY at Buffalo. 
 

Onorab Darcel Clark 
Jij Clark te pase nan eleksyon pou Tribinal Siprèm, Konte Bronx nan ane 2006. Li te kòmanse karyè jidisyè li 
nan ane 1999 kòm yon Jij Tribinal Kriminèl Vil New York. Nan ane 2004, Jij Clark te jwenn nominasyon li 
kòm Jij Pwovizwa Tribinal Siprèm. Anvan li te sèvi nan bawo a, Jij Clark t ap travay nan Biwo Pwokirè Distri 
Bronx kòm yon Asistan Pwokirè Distri ant ane 1986 ak 1999. Pandan tan li te pase nan pòs sa a, li te Chèf 
Adjwen biwo Tribinal Kriminèl ant ane 1997 ak ane 1999, epitou li te Sipèvizè Biwo Nakotik ant ane 1993 
ak ane 1997. Jij Clark se Prezidan ki pase nan Eleksyon pou New York State Chapter of the National 
Association of Women Judges; Ansyen Prezidan ak Alatèt Black Bar Association of Bronx County; Pwofesè 
Adjwen nan Monroe College School of Criminal Justice ak yon manm Konsèy Administrasyon Boston 
College. Jij Clark te resevwa yon B.A. nan Boston College nan ane 1983 ak yon J.D. nan Howard University 
School of Law nan ane 1986. 
 

Onorab Paul Feinman 
Jij Feinman te pase nan eleksyon pou Tribinal Siprèm, Konte New York, nan ane 2007. Li t ap sèvi anvan 
kòm yon Jij Pwovizwa Tribinal Siprèm (2004 – 2007) ak yon Jij Tribinal Sivil, premye jij ki te pase nan 
eleksyon nan ane 1996 epi ki te pase nan eleksyon ankò nan ane 2006. Feinman se Dènye Prezidan 
International Association of LGBT Judges, epi kounye a li se Manm Prezidan Seksyon Jidisyè New York State 
Bar Association. Li te kòmanse karyè legal li nan Legal Aid Society of Nassau County, Biwo Apèl Kriminèl 
nan ane 1985. Ant ane 1987 ak 1989, Jij Feinman te yon Avoka Prensipal pou Legal Aid Society, Divizyon 
Defans Kriminèl nan Manhattan. Ant ane 1989 ak 1996, li te Grefye Prensipal nan Hon. Angela M. 
Mazzarelli. Feinman te resevwa yon B.A. nan Columbia University nan ane 1981 ak yon J.D. nan University 
of Minnesota Law School nan ane 1985. 
 

Divizyon Apèl, Nominasyon pou Dezyèm Depatman 
 

Onorab Sylvia Hinds-Radix 
Jij Hinds-Radix te pase nan eleksyon pou Tribinal Siprèm Eta New York, Konte Kings, nan ane 2004. Nan ane 
2009, li te jwenn nominasyon kòm Jij Administratif pou Zafè Sivil nan Konte Kings, pozisyon li toujou 

genyen jodi a. Jij Hinds-Radix te kòmanse karyè jidisyè li nan ane 2001 lè li te pase nan eleksyon kòm yon Jij 
Tribinal Sivil nan Dezyèm Distri Jidisyè. Anvan sa, li t ap travay nan Distri 37, pi gwo sendika anplwaye New 
York ant ane 1985 ak 2001 kote li te fini kòm Avoka Prensipal Pwogram Imigrasyon. Jij Hinds-Radix te 
resevwa B.S. li nan University of Massachusetts nan ane 1977, yon metriz nan Syans Politik nan Long Island 
University nan ane 1978, ak yon J.D. nan Howard University School of Law nan ane 1984. 
 

Divizyon Apèl, Nominasyon pou Katriyèm Depatman 
 

Onorab Joseph Valentino 
Jij Valentino te pase nan eleksyon pou Tribinal Siprèm Eta New York, Konte Monroe, nan ane 2001, epi li se 
Jij Sipèvizè kounye a pou Tribinal Kriminèl, Setyèm Distri Jidisyè, yon pòs li okipe depi mwa fevriye 2011. 
Anvan eleksyon li nan Tribinal Siprèm, Jij Valentino te yon Jij Pwovizwa Tribinal Konte ant mwa mas 2000 
ak mwa desanm 2001, yon Jij Pwovizwa Tribinal ki Okipe Zafè Fanmi ant mwa jen 2001 ak mwa desanm 
2001, Jij Prezidan Tribinal Tretman Dwòg Rochester ant ane 1997 ak 2001 ak Jij Tribinal Vil Rochester ant 
mwa janvye 1983 ak mwa desanm 2001. Jij Valentino te resevwa yon B.A. nan nan Niagara University nan 
ane 1968 ak yon J.D. nan St. John’s University School of Law nan ane 1971. 
 

Onorab Gerald Whalen 
Jij Whalen te pase nan eleksyon pou Tribinal Siprèm Eta New York, Konte Erie, nan ane 2005. Anvan 
eleksyon li, li te pase 21 ane nan pratik prive, pa twò lontan nan kabinè avoka Hiscock & Barclay, LLP, nan 
biwo Buffalo li kòm yon patnè ekite. Anvan sa, Jij Whalen te yon aksyonè nan antrepriz Williams, Stevens, 
McCarville & Frizell, P.C. ak yon patnè ekite nan antrepriz Offerman, Mahoney, Cassano, Pigott, Greco & 
Whalen. Jij Whalen te resevwa lisans li pou pratike dwa depi ane 1984 avèk eksperyans nan konfli kriminèl 
ak konfli sivil alafwa. Antan yon jij k ap fonksyone, Jij Whalen te sèvi kòm volontè pou responsablite nan 
Pati Neglijans Medikal epitou li te nan rejis jijman yo bay nan Konte Cattaraugus apre re-afektasyon Jij 
Himelien. Li te pase tan nan Kondisyon Espesyal sou dosye kriminèl epi li te rezoud zafè moun marye apre 
jijman pou agrandi eksperyans li kòm yon jiris. Jij Whalen te resevwa yon B.A. nan nan Canisius College nan 
ane 1979 ak yon J.D. nan SUNY at Buffalo School of Law nan ane 1983. 
 

Komite Konsiltatif Jidisyè Premye, Dezyèm ak Katriyèm Depatman te soumèt ba Gouvènè a kandida yo te 
kwè “ki te gen anpil kalifikasyon.” Kandida sa yo te montre onètete, endepandans, kalite dirijan, kapasite 
entèlektyèl, kapasite legal, jijman, tanperaman, ak eksperyans.  
 

Anba Konstitisyon Eta New York ak Lwa Jidisyè, Gouvènè a gen otorite pou lonmen Jij Prezidan ak Jij 
Asosye chak Divizyon Apèl pami moun ki te pase nan eleksyon kòm Jij Tribinal Siprèm. Nominasyon sa yo 
depannde konfimasyon Sena a.  Jij Prezidan Divizyon Apèl yo touche yon salè $172.800 dola chak ane, epi 
Jij Divizyon Apèl yo resevwa yon salè $168.600 dola chak ane.  

